
Ўзбекистон касаба 
уюшмалари 

Федерациясида 
куну тун фаолият 

кўрсатадиган

мамлакатимизнинг  
турли  ҳудудларида,  

олис  ва  чекка  
қишлоқларида  

яшаётган 
хотин-қизлар  ўз  

муаммолари  бўйича  
исталган  вақтда  

мурожаат  қилиш лари  
мумкин.

12-11
қисқа рақамли 

«Ишонч телефони»,  
яъни «Call-center»га

Факт
ЎЗБЕкИСтОН каСаБа УЮШМаЛаРИ ФЕДЕРаЦИЯСИ ДЕЛЕГаЦИЯСИ 

Қайд этиш жоиз, Америка оромгоҳлари Ассоциа-
цияси 1910 йилда ташкил этилган бўлиб, АҚШнинг 
оромгоҳ дастурлари хавфсизлиги ва сифати учун юқори 
стандартларни ишлаб чиқувчи ва оромгоҳларни аккре-
дитациядан ўтказувчи нуфузли ташкилот ҳисоб ланади. 
Ассоциациянинг бир асрдан зиёд фаолияти натижасида 
АҚШ оромгоҳлари  дунёдаги энг яхши, хавфсиз, си-
фатли ва сўлим масканларга айлангани бежиз эмас. 

Америка оромгоҳлари Ассоциацияси бугунги кунда 
мамлакатдаги болалар, ўсмирлар, ёшлар, оилалар, 
 мустақил таълим олувчилар учун мўлжалланган 3 минг 
765 та турли оромгоҳни бирлаштирган.

Ўзбекистон касаба уюшмалари Федерацияси раиси 
ўринбосари Анваржон Абдумухторов бошчилигидаги 
делегация вакиллари Америка оромгоҳлари Ассоциа-
цияси томонидан ташкил этилган «Оромгоҳ характерни 
шакллантиради» шиори остидаги Халқаро конферен-
цияда иштирок этмоқда.

Қувонарлиси, 14 та давлатдан 2000 нафарга яқин 
делегатлар иштирок этаётган мазкур конференция дои
расида Ўзбекистон касаба уюшмалари Федерацияси-
нинг Болаларнинг дам олишини ва соғломлаштири-
лишини ташкил этиш департаменти ҳамда Америка 
оромгоҳлари Ассоциацияси ўртасида дўстона ва яқин 
алоқалар йўлга қўйилиб, икки ташкилот ўртасида ҳам-
корлик меморандуми имзоланди.

Шунингдек, конференция доирасида ташкил этил-
ган ярмарка (оромгоҳларда фойдаланиладиган жиҳоз, 
техника ва технологиялар) ҳам делегация вакилларида 
катта таассурот қолдирди.

Шу билан бирга, ҳамкорлик меморандумининг ама-
лий ижроси сифатида Федерация вакиллари АҚШнинг 
Техас, Флорида ва НьюЙорк штатларидаги бир қанча 
оромгоҳларга ташриф буюриб, уларнинг фаолияти би-
лан яқиндан танишмоқда.

Гулчеҳра ҒОФУРОВА,
Давлат муассасалари ва жамоат хизмати 

ходимлари касаба уюшмаси Республика кенгаши
 ташкилий ишлар бўлими мудири ўринбосари 

аМЕРИка ҚЎШМа ШтатЛаРИДа

Шу кунларда Ўзбекистон касаба уюШмалари 
Федерациясининг болаларнинг дам олиШини ва 
соғломлаШтирилиШини таШкил этиШ департаменти 
вакиллари америка оромгоҳлари ассоциацияси 
(AmericAn cAmp AssociAtion) президентининг 
таклиФига биноан аҚШда бЎлиб турибди.

Сўнгги йилларда мамлакатлар
ўртасида юк ташиш ҳажми 

5 баробар ортган.

Ўзбекистон – Покистон 

Ўзбекистон Республикаси Президенти 
Шавкат Мирзиёевнинг таклифига биноан 
Покистон Ислом Республикаси Бош вазири 
Шаҳбоз Шариф 25-26 февраль кунлари расмий 
ташриф билан мамлакатимизда бўлди.

Ташриф давомида Ўзбекистон-Покистон 
стратегик шериклик муносабатларини 
янада кенгайтириш ва мустаҳкамлашнинг 
барча йўналишлари кўриб чиқилди. 
Ўзбекистон ва Покистон ўртасида икки 
томонлама битимларнинг салмоқли 
тўплами имзоланди.

Ўзбекистон Президенти ва Покистон 
Бош вазири қўшма бизнес форумида 
иштирок этдилар. Тадбирлар давомида 
қайд этилганидек, кейинги йилларда 
икки мамлакат стратегик шериклигида 
янги саҳифа очилмоқда. Бу галги 
тарихий ташриф ҳам ҳамкорликни янада 
кенгайтириш учун катта имкониятлар 
яратиши шубҳасиз. 

Шавкат МИРЗИЁЕВ,
Ўзбекистон Республикаси Президенти

2024 йил якунларига кўра:
– товар айирбошлаш ҳажми

қўшма корхона фаолият юритмоқда.

миллион доллардан ошган.
400 130 та

Покистон Ислом Республикаси 
Бош вазири Шаҳбоз Шарифнинг 
Ўзбекистонга ташрифи тафсилотлари 
билан қуйидаги ҳавола орқали 
батафсил танишишингиз мумкин.

СтРатЕГИк 
ШЕРИкЛИГИДа 
ЯНГИ СаҳИФа

Ўзбекистон Покистоннинг 
Марказий Осиёдаги энг йирик 
савдо шеригига айланди.

Шу мавзуга 
доир мақолани

2-саҳифада 
ўқинг!

«Улкан салоҳиятга эга бўлган иқтисодиётларимиз 
бир-бирини тўлдиришга қодир»

РЕсПУБлИкАдАГИ жАМИ 37 037 ТА БОШлАнҒИч  кАсАБА УюШМА 
ТАШкИлОТИдАн, 26 ФЕВРАль кУнГИ МАЪлУМОТлАРГА кЎРА, 

12 743 ТАсИдА (34,4 ФОИЗИ) МУқОБИллИк АсОсИдА ҳИсОБОТ-сАйлОВ 
йИҒИлИШлАРИ (кОнФЕРЕнцИялАРИ) ЎТкАЗИлдИ.

иФтиХор

сирожиддин 
сАййИд,
Ўзбекистон 
халқ шоири,
Олий Мажлис 
Сенати аъзоси

Янги Ўзбекистоннинг миллий армиясида 
Шоирлар ҳам сафдошдир таълим-тарбиясида. 

Яъни ҳар бир ижодкор, ҳар ёзувчи ё адиб – 
Сардор бўлмоғи керак билимдон ва ботартиб. 

Ҳар жанговар аскарнинг биз ҳам тенг-тўшларимиз, 
Қалам-ла қуролланган қуролли кучларимиз. 

Ким Темурхон бобонинг қудратини билмаган? 
Бобо орзу қилган, лек хаёлига келмаган: 

Кимки шубҳа қилгайдир довруғи, камолига – 
«Темурбеклар мактаби» жавобдир саволига. 

Инчунин, ҳар бир зобит, ҳар сипоҳ, ҳар байроқдор, 
Кечган шонли жанглардан бўлмоғи шарт хабардор. 

Миллат хоки пойларин тавоф қилса арзийди, 
«Зафарнома» яратмиш мавлоно Али Яздий. 

Давлати пойдорликнинг мангу гувоҳномаси –  
«Зафарнома» эмас, бу – буюк халқ шоҳномаси. 

Ўпгил, эй Европа сен, бармоқ, узукларидан, 
Ҳануз сабоқ олгайсан «Темур тузуклари»дан. 

Бутун олам аҳлига ҳарбий номамдир менинг, 
Жангномам, курашномам – «Бобурнома»мдир менинг. 

Ватан – жон ва тандадир, жон Ватан – жон ва тандир, 
Ватанпарвар инсонлар жон чекиб, жон тиккандир. 

«Иёлу Ватан узра то жони бор, – деб айтган, 
Киши ҳарб этар токи имкони бор», деб айтган, 

Навоий бобомиздан тимсол келтирсам агар, 
Неча минг кўнгилларни уйғотмоғи муқаррар. 

Ҳар шоир, ҳар аскарга қатъият, шиддат керак, 
Азму шижоат керак, илму маърифат керак. 

Бунда ҳар он асқотар ақлу фаҳму фаросат, 
Дунёвий билимлар ҳам матонат ва садоқат. 

Бу қандай дилбар диёр, дил диёр, дилдор диёр, 
Аскарлари ҳам бедор, шоирлари ҳам бедор. 

Аммо олам авзойи – кеча-кундуз талотум, 
Боисин айтолмагай бирор Алп ё Афлотун. 

Фитрат домла айтгандай: Дунё – кураш майдони, 
Бир томони тошқинлар, ёнғиндир бир томони. 

Дунёнинг дунёликка қолмагандай ҳоли ҳам, 
Қирғинбарот урушлар давом этар ҳали ҳам. 

Ўттиз етти миллён халқ, ўттиз етти миллён қалб, 
Қалбим, сен ҳам шу сафда ҳушёр бўлгил, уйғон, қалқ! 

Токи хавфу хатар бор, шудир темир тарбия: 
Ҳар биримиз – посбонмиз, ҳар биримиз – армия. 

Халқу Ватан ташвиши – барчанинг тенг ишидир, 
Бугун ҳар безовта қалб  – хавфсизлик кенгашидир. 

Шу боисдан тинчлигу тинч осмонингга шараф, 
Биз эзгулик тарафмиз, бизлар халқимиз тараф. 

Менинг ҳам кўксим тўла ғурур билан ифтихор: 
Ўзбек армияси бор! Ўзбек халқи ҳам пойдор. 

Ўйласам шул Ватанни – жимирлар кўнгилларим, 
Эй, менинг сарбозларим! Менинг генералларим! 

Шонли, шавкатли диёр, шу сафда мен ҳам борман, 
Не бахтким, саодату бахтингга дахлдорман. 

Дунёда Ватан танҳо, халқу миллат ягона, 
Миллат бедор бўлса гар, тинч бўлгайдир замона. 

Ўттиз етти миллён халқ, яна шунча дил, юрак, 
Ҳушёр яшамоқ керак! Ҳушёр яшамоқ керак! 

Миллён-миллён бешикда – чақалоқлар лашкари, 
Тамшаниб ўсмоқдадир –  келажакнинг аскари. 

Лашкар бехатар бўлмас, айтиб кетган боболар, 
Оналар дуо айлар, дуо айлар момолар. 

Она юрт, ота макон, мен ҳам бир аскарингман, 
Уйғоқ қаламим бирлан хизматкор навкарингман. 

Англадимки: дунёда на жон, на тан абадий, 
Фақат Ватан абадий, фақат Ватан абадий. 

Менинг ҳам ҳар бир шеърим – ҳаёту мамотимдир, 
Олий Бош Қўмондонга ичган қасамёдимдир.

«Ўзбекистон почтаси» акциядорлик жамиятининг 
«тошкент почтамти» филиали бошланғич касаба 
уюшма ташкилотида ҳисобот-сайлов конферен-
цияси бўлиб ўтди. унда ҳисобот даврида ташки-
лот томонидан меҳнаткашлар манфаатлари йўлида 
амалга оширилган ишлар, эришилган натижалар, 
шу билан бир қаторда, фаолиятни ташкил этишда 
қандай камчиликларга йўл қўйилгани чуқур таҳлил 
қилиниб, келгусидаги устувор вазифалар белгилаб 
олинди. 

Конференциядан аввал филиал жамоа шартномаси-
нинг ўтган йилдаги ижроси юзасидан иш берувчи вакили 
сўз юритди. Шундан сўнг касаба уюшма қўмитаси раиси 
филиал касаба уюшма қўмитасининг 2020 йил февралдан 
2025 йил февралгача бўлган давр мобайнидаги фаолияти 
тўғрисида ҳисобот берди. Касаба уюшма ташкилоти таф-
тиш комиссиясининг ҳам ҳисоботи тингланди. 

Таъкидланганидек, филиал бошланғич касаба уюшма 
ташкилоти томонидан ҳисобот даврида ходимларнинг 
ижтимоийиқтисодий манфаатларини ҳимоя қилиш, 
соғлом ва қулай меҳнат шароитлари яратилишига эри-
шиш, меҳнат қонунчилигига риоя этилиши устидан жа-
моатчилик назоратини амалга ошириш, маданиймаъри-
фий, спорт ва интеллектуал тадбирларни ташкил этишда 
муайян ишлар амалга оширилди. Хусусан, 2020 йилда 
жамоа шартномаси орқали ҳар бир ходимга сарфланган 
маблағ миқдори ўртача 1 миллион 399 минг сўмни таш-
кил этган бўлса, 2024 йилда бу кўрсаткич 4 миллион 471 
минг сўм бўлди. 2020 йил давомида ходимларга берил-
ган моддий ёрдам миқдори 532 миллион сўмни ташкил 
этган бўлса, 2024 йил якунига кўра, бу миқдор 1 млрд. 
598 миллион сўмга етди. 

Бундан ташқари, ҳисобот даврида филиалнинг 29 та 
бўлими, почта алоқа боғламалари ва 115 та алоқа бўлими 

22 млн. сўмлик доридармонлар билан таъминланди. Хо-
димларни суғурталаш учун 91 млн. сўмдан ортиқ маблағ 
ажратилди, махсус кийимбош билан таъминлашга 692 
млн. 421 минг сўм йўналтирилди. Филиал  ходимлари  
кўп тармоқли тиббий кўрикдан бепул ўтказилди. 

Ходимларнинг ишдан ташқари ёзги дам олиш кунла-
рини мароқли ва мазмунли ўтказиш мақсадида Тошкент 
вилоятининг Бўстонлиқ туманида жойлашган «Нилуфар» 
дам олиш масканига борилди. «Оқтош», «Зомин», «Чин
обод», «Косонсой», «Турон», «Ботаника», «Бўстон», «Хум-
сон» ва «Чимён» сиҳатгоҳларига имтиёзли йўлланмалар 
ҳам берилди. 

Шунингдек, «Ўзбекистон бўйлаб саёҳат қил!» ва «Мен 
юртимни севаман!» шиорлари остида қадимий ва навқи-
рон Самарқандга, Ислом маданияти пойтахти бўлган Бу-
хорога, очиқ осмон остидаги музей – Хивага, шунингдек, 
хушманзара тоғли ҳудудларга саёҳатлар ташкил этилди. 
Ходимлар фарзандлари ёзги таътилда «Конструктор» ва 
«Алоқачи» оромгоҳларида соғломлаштирилди. Меҳнат-
кашлар ва уларнинг фарзандлари учун турли кўриктан-
ловлар, спорт мусобақалари, истироҳат боғларига, театр 
ва концертларга ташрифлар уюштирилди.  Почта соҳасида 
узоқ йиллар самарали меҳнат қилиб, пенсияга чиққан ну-
ронийлар ҳолидан хабар олиниб, уларга совғасаломлар, 
озиқовқат маҳсулотлари топширилди.

Конференцияда кўрилган масалалар юзасидан музока-
раларда сўзга чиққан делегатлар томонидан филиал касаба 
уюшма қўмитасининг ҳисобот давридаги фаолияти қо-

ниқарли деб топилиб, тафтиш комиссияси ҳисоботи тас-
диқланди. 

Шундан сўнг конференция кун тартибига мувофиқ ка-
саба уюшма қўмитаси раиси сайлаб олинди. Делегатлар то-
монидан касаба уюшма қўмитаси раислигига муқобиллик 
асосида икки кишининг номзоди илгари сурилди. Яши-
рин овоз бериш натижаларига кўра, филиалнинг амалдаги 
касаба уюшма қўмитаси раиси Назокат Каримова кўпчи-
лик овоз билан қўмита раиси этиб сайланди. Шунинг
дек, бошланғич касаба уюшма қўмитасининг беш киши-
дан иборат таркиби, тафтиш комиссияси таркиби ва раи
 си сайланди. Қўмитага сайланган ҳар бир аъзога дублёр 
танланди.  Ахборот технологиялари ва оммавий коммуни-
кация ходимлари касаба уюшмаси Қурултойига ҳамда Ка-
саба уюшмалари Федерациясининг Тошкент шаҳар кен-
гаши конференциясига делегатлар сайлаб олинди. 

Конференция якунида филиал директори Шуҳрат Ата-
муҳамедов сўзга чиқиб, касаба уюшма қўмитаси билан 
ҳамкорликда келгусида ҳам меҳнат жамоаси манфаатла-
рини ҳимоялашда ҳамда «Ўзбекистон – 2030» стратегия
сини амалга ошириш жараёнида фаол иштирок этишла-
рини алоҳида таъкидлади. Сўнгра ходимларнинг ижтимо-
ийиқтисодий ҳуқуқ ва манфаатларини ҳимоялаш борасида 
келгусидаги устувор вазифалар белгилаб олинди. 

 Муҳаббат ЎРМОнБЕкОВА, 
Ўзбекистон касаба уюшмалари Федерацияси 

Матбуот хизмати раҳбари

каСаБа  УЮШМаЛаРИ 
юртимизда касаба уюшмалари ташкил 
этилганига 120 йил бўлибди. бу  маъ-
лумотдан шу сана муносабати билан ўт-
казилаётган турли тадбирлар ва омма-
вий ахборот воситаларидаги чиқишлар 
орқали хабар топяпмиз.

Тўғри, расмий ҳужжат-
лардаги маълумотлар ка-
саба уюшмалари бир асрдан  
ошиқроқ вақтдан бери фао
лият юритаётгани ҳақида 
хулоса бериши мумкин. 
Аммо тарихий манбалар 
бундан минг йил муқаддам 
ҳам юртимизда касаба уюш-
маси каби тузилманинг бир 
қанча кўринишлари шакл-
лангани ва унинг қонуният-
лари маълум жамоаларда ўз 
таъсир кучига эга бўлганини 
кўрсатади.

Қадимқадимдан Ўрта 
Осиёнинг йирик шаҳарла-
рида ҳунармандлар касбла-
ридан келиб чиқиб, жамоа-
ларга бирлашишган ва шу 
тариқа ўзларини турли таз
йиқлардан ҳимоялашган. 
Бу бирлашувдан уста томо-
нидан ишлаб чиқарилган 
буюм нинг сифати, нархи 
ва сотилишини назорат қи-
лиш ҳам кўзда тутилган. Ҳу-
нармандлар асосан битта 
маҳаллада истиқомат қи-
лишган ва маҳаллалар номи 
ҳам ҳунарни англатиб тур-
ган. Масалан, Самарқандда 
«Кулолон», «Сўзангарон», 
«Камонгарон», Бухорода 
«Шишахона», «Сўзанга-
рон», «Ҳалвогарон» сингари 
маҳалла номлари ҳозиргача 
сақланиб қолган. 

Мабодо, уста бирор узр
 ли сабаб билан ишлай ол-
маса, уюшма хазинаси-
дан унга маош ажратилган. 
Ҳунармандлар жамоасида 
 аъзолар учун қатъий низом 
ва қоидалар жорий қилин-
ган. Жамоа сардори оқсоқол 
усталар билан келишиб, ўз-
лари тузган рисолани қозига 
тасдиқлатиб олишган. Ўша 
рисолани бугунги жамоа 
шартномаларига қиёслаш 
мумкин. 

Қўлёзма манбаларда ёзи-
лишича, ўрта асрларда Ев-
ропа давлатларида ҳам ҳу-
нармандлар жамоалари ўз 
қоидаларига риоя қилишган. 
Масалан, Парижда Ҳунар-
мандчилик китоби, Франк-
фуртда Франкфурт мато 
ишлаб чиқарувчилар ни-

зоми, Лондонда Лондон ҳу-
нармандлар гильдияси фар-
мони каби низомларга ушбу 
шаҳарларда амал қилин-
ган. Шу каби ҳунарманд
чиликка оид қонунқоида-
ларининг жамланмаси мам-
лакатимизда «Рисола» ёки 
«Мажмуаи рисола» деб 
номланган. Ҳозирги пайт
 да Ўзбекистон ва дунёнинг 
кўплаб мамлакатлари ку-
тубхоналари ҳамда музей-
ларида ҳунармандчилик ри-
солалари сақланиб келин-
моқда. Уларнинг араб, форс 
ва турк тилларида ёзилган 
қўлёзма ва тошбосма нусха-
лари бизгача етиб келган. Бу 
қўлёзмалар асосан 10х12 см. 
ҳаж мидаги китобча кўри-
нишида тайёрланган. Яъни 
олиб юришга ва устахонада 
сақлашга қулай бўлган.

 Бизгача сақланиб келган 
тошбосма нашрлар бир неча 
ҳунармандчилик турларини 
ўз ичига олади. Бу рисола-
лар «Мажмуаи рисола», қўл
ёзма шаклидаги жамланма 
рисолалар эса «Куллиёт» 
деб аталган. Бугунги кун-
гача сақланган қўлёзмалар-
нинг энг қадимийси ҳижрий 
1003, милодий 15941595 
йилларга тааллуқлидир. 

Рисолаларни усталар ўз-
лари билан чўнтакларида 
тумор сифатида олиб юриш-
ган. Айрим рисолалар бир 
ҳунарга тегишли бўлсада, 
бирбиридан фарқ қил-
ган. Чунки кўчириш жараё-
нида уни кенгайтириш ёки 
қисқартириш мумкин бўл-
ган. Рисолаларнинг аксария
 ти, қайси касбга тегишли 
бўлишидан қатъи назар ту-
зилиш жиҳатидан бир хил 
стандартда ва ягона уюшма 
ҳақида бўлган.

Юқоридагилардан келиб 
чиқиб айтиш мумкинки, ка-
саба уюшмалари узоқ тари-
хий босқичларни босиб ўт-
ган ижтимоий бир воқелик-
дир.

Бобур қОБИлОВ, 
Арк ўлкашунослик 

музейи илмий ходими

МИНГ ЙИЛ аВВаЛ ҳаМ 
МаВЖУД БЎЛГаНМИ?

ДИҚҚат МаРкаЗИДа – 
МЕҳНаткаШЛаР МаНФаатЛаРИ

Яна шуни таъкидлаш керакки, вилоят-
нинг 612 минг нафарга яқин аҳолиси ушбу 
ташкилотга ишонч билдириб келмоқда. Бу 
ишончни оқлаш ҳар бир бошланғич касаба 
уюшмаси раисларидан фидойилик, билим ва 
тажриба талаб этади. 

Дарҳақиқат, ишонч – юксак тушунча. 
Унда ҳар бир одамнинг орзуумидлари, 
ғамташвишлари мужассам. Ишонч билди-
рилдими, бировнинг тақдири учун жавобгар-
лик ҳисси ҳам ортади. Аслида ташкилотлар-
даги бошланғич касаба уюшмалари раислари 
зиммасига ҳам жамоанинг оғирини енгил қи-
лиш, меҳнат шароитларини яхшилаш, ҳақ
ҳуқуқлари ва манфаатларини юзага чиқа-
ришдек масъулиятли вазифалар юклатилади. 
Жонбозлик кўрсатиб ишлаган раис жамоада 
ҳурмат қозонади. Аксинча бўлса, ҳамкасбла-
рининг унга бўлган ишончига дарз кетади. 
Бу жамоадаги соғлом муҳитга ҳам салбий 
таъсир кўрсатади. 

Айни кунларда юртимиз бўйлаб кор-
хона, ташкилот ва муассасаларда бошланғич 
касаба уюшма ташкилотларининг ҳисо-
ботсайловлари бўлиб ўтмоқда. Бу тадбир-
лар Қашқадарё вилоятида ҳам қизғин тус ол-
ган. Ҳозиргача вилоятда 1018 та бошланғич 
касаба уюшма ташкилотида ҳисоботсай-
лов йиғилишлари ва конферециялари бўлиб 
ўтди. Уларнинг 39 тасида ёпиқ овоз бериш 
тартиби қўлланилди. 

Ўтган беш йил давомида ўз фаолиятида 
холислик, ҳалоллик, адолат каби тушунча-
ларига содиқ қолган, барчага тенглик тамо
йиллари асосида иш тутган раислар бу йилги 

сайловларда ҳам муваффақият қозонмоқда. 
Ўз ишида сусткашликка йўл қўйган, иш-
чиходимларнинг меҳнат ҳуқуқларини тўлиқ 
таъминлай олмаган, уларга «меҳри»ни бе-
ролмаган раисларга эса ишончсизлик билди-
рилмоқда.

Қолаверса, бу йилги сайловлар олдинги-
ларидан фарқли тарзда муқобиллик асосида 
ўтказилмоқда. Бу касаба уюшмаларининг 
жамия тимиз ҳаётида нуфузи ошиб бораётгани-
дан  далолат беради. Авваллари кўпгина бош
ланғич ташкилотларда амалдаги раис номзоди 
қайтақайта сайловга қўйилган бўлса, энди-
ликда унга муқобил равишда бир нечта ном-
зод ҳам кўрсатилмоқда. Шунингдек, ҳисобот-
ларда касаба уюшма қўмитасининг сўнг  ги беш 
йиллик фаолияти аъзоларнинг диққат марка-
зида бўлмоқда. Бир сўз билан айтганда, аъзо-
ларнинг, улар томонидан сайланган делегат-
ларнинг дунё қараши замон билан ҳамнафас. 
Йиғилишлар «Шунчаки қўл кўтариб қўйсам 
бўлди», деган бефарқликдан холи тарзда ўт-
моқда. Иштирокчилар раисларнинг сўнгги беш 
йилликка оид ҳисоботларини, хусусан, ходим-
ларнинг ижтимоийиқтисодий манфаатлари ва 
меҳнат соҳасидаги ҳуқуқлари ҳимояси, меҳнат 
муҳофазаси, бандлик, меҳнаткашлар ва улар-
нинг оила  аъзоларини соғломлаштириш, улар 
ўртасида маданиймаърифий тадбирлар ўтка-
зиш борасидаги ишларини диққат билан тинг
лаб, ўз  фикрмулоҳазаларини билдиришмоқда.

Жараёнлардан билиш мумкинки, ҳисо-
ботсайлов йиғилишлари, конференцияларни 
белгиланган тартибда ўтказишга жиддий 
тайёргарлик кўрилди. Шу мақсадда аввалига 

Ўзбекистон касаба уюшмалари Федерация-
сининг Қашқадарё вилояти кенгаши томони-
дан тармоқ касаба уюшмалари вилоят, туман, 
шаҳар кенгашлари ва бирлашган қўмиталари 
билан ҳамкорликда тармоқлар ва ҳудудлар 
кесимида 16 маротаба ўқувсеминар ташкил 
этилди. 

– Бундай тадбирлар ҳар бир туман, шаҳар 
ва йирик корхонада ўтказилди, – дейди Феде-
рациянинг вилоят кенгаши Ташкилий ишлар 
бўлими мудири Козим Атабоев. –  Ўқувсе-
минарларга барча бўғин етакчилари жалб эти-
либ, ҳисоботсайловларини ўтказиш тартибта-
мойиллари батафсил тушунтирилди. Жумла-
дан, уларга Ўзбекистон касаба уюшмалари 
Федерацияси тизимидаги касаба уюшмалари 
ташкилотларида ҳисоботсайловларни ўтка-
зиш тўғрисида низом талаблари асосида ҳисо-
ботсайлов йиғилишлари, конференцияларни 
ўтказиш тартиби, қўмита раислари ва ўрин-
босарлари ҳамда аъзоларини сайлаш жараё
 ни, ҳужжатларни расмийлаштириш, комиссия 
 аъзоларининг вазифалари ва дублёрлар ҳақида 
тўлиқ маълумотлар берилди. 

Тайёргарлик жараёнларида тушунтирил-
ган тартибтамойиллар асосида ўтаётган ҳи-
соботсайловларнинг ҳар бирида ишонч бил-
дирилган номзодлар холислик ва адолат ме-
зонлари асосида сайланмоқда. Куни кеча 
Муборак газни қайта ишлаш заводида ёпиқ 
овоз бериш йўли билан ўтказилган ҳисо-
ботсайлов конференцияси шулар жумласи-
дандир. 

Завод вилоятнинг йирик корхоналари-
дан бири ҳисобланади. Унда 3295 нафар иш-

чиходим фаолият юритмоқда. 
Шу боис ишчиходимларнинг ҳуқуқ ва 

манфаатларини таъминлаш, улар учун қатор 
имтиёзлар ва қулай меҳнат муҳитини яра-
тишга долзарб масала сифатида қараб кели-
нади. 

Конференцияда 53 нафар делегат ишти-
рок этди ва якуний натижаларга кўра, ол-
диндан корхона касаба қўмитаси раиси ла-
возимида ишлаб келган Шароф Раҳматов ва 
унинг ўринбосари Ўктам Расуловга яна беш 
йил муддатга ишонч билдирилди. Уларнинг 
ҳар иккиси ҳам 51 та овоз тўп лади. 

– Касаба уюшмалари – ишчиходимлар-
нинг таянч тоғи бўлиши керак, – дейди қў-
мита раиси Шароф Раҳматов. – Жамоамиз 
билан беш йиллик фаолиятимиз давомида 
бунга амин бўлдик. Ўтган давр мобайнида 
корхонада ижтимоий шериклик тамойил-
лари асосида ходимларнинг меҳнат, ижти-
моийиқтисодий манфаатлари ҳимояси-
нинг ҳуқуқий негизи яратилишига эриш-
дик. Натижада ижтимоий шерикликни 
ривожлантириш, меҳнатга ҳақ тўлаш, 
меҳнат муҳофазаси, меҳнаткашлар ва улар-
нинг оила  аъзоларини соғломлаштириш, 
дам олишини ташкил этиш, касаба уюшма-
ларининг ташкилий жиҳатдан мустаҳкам-
лигини таъминлаш, ишчиходимларнинг 
ойлик маошлари ўз вақтида тўланишини 
назорат қилиш, маданиймаърифий ва 
жисмоний тарбия ишлари, касаба уюшма 
фаоллари ўқувини уюштириш борасида 
салмоқли ишлар амалга оширилди. Келгу-
сида бу борадаги ишлар салмоғини янада 
кенгайтирамиз. 

Айни пайтда вилоятдаги бошланғич таш-
килотларда ҳисоботсайлов йиғилишлари ва 
конференцияларини ўтказиш ишлари қизғин 
кетмоқда. 

Баҳодир ҳАлИМОВ 
«ISHONCH»

БУ ЛаВОЗИМНИНГ МаСЪУЛИЯтИ ЮкСак
айни пайтда Қашқадарё вилоятида 3014 та бошланғич касаба уюшма ташкилоти фаолият юритмоқда. уларга 612 минг нафарга 
яқин аъзолар бирлашган. бу кўрсаткич вилоят аҳолисининг қарийб олтидан бир қисмини ташкил этади. ишчи-ходимларнинг 
соғлиғини тиклаш, фарзандлари соғломлаштириш оромгоҳларида ҳордиқ чиқаришини ташкиллаштириш, меҳнат муҳофазаси 
ва меҳнат ҳуқуқини таъминлаш, ҳар бир аъзони моддий ва маънавий қўллаб-қувватлаш, турли интеллектуал ўйинлар, спорт 
мусобақаларига жалб этиш касаба уюшмалари зиммасидаги асосий вазифалардан биридир. 

Украина аҚШ қўлига ўтяпти
Зеленский европаликлар алдовига учиб, энди Украинани қўшқўллаб Амери-

кага топширяпти, деган фикрни илгари сурган Колумбия президенти Густаво Петро 
 Украина ва АҚШ ўртасидаги нодир металлардан олинадиган фойда бўйича битимни 
«Зеленскийнинг аҳмоқлиги» дея атади.

«Зеленскийнинг аҳмоқлиги  шундаки, у Ғарбий Европага ўзини манипуляция қи-
лишга йўл қўйиб берди. Ваҳоланки, ғарбликларнинг ўзи қаёққа кетаётганларини бил-
майди: Гитлер сарими ёки йўқлик сари.  Украиналиклар ўз славян биродарлари би-
лан урушиб, Украинани Америка қўлига топширяпти. Аҳмоқлик!»,  деб ёзди Петро Х 
ижтимоий тармоғида.

Financial Times хабарига кўра, Киев АҚШ билан янги битим шартларига рози 
бўлган. Вашингтон аввалроқ Украинага 500 миллиард АҚШ долларини қайтариш 
талаби билан чиққан эди. Зеленский келишувни имзолаш учун яқин ҳафталарда 
Вашингтонга ташриф буюриши мумкин.

ХаМаС тайёргарлик кўрмоқда
ХАМАС ярашув муддати тугагач, Исроил билан жангларни қайта 

 бошлашга тайёргарлик кўрмоқда.
Манбаларга кўра, ХАМАС қўшинлари учун янги қўмондонлар 

 тайинланган ва можаро қайта бошланса, уларнинг жойлашув режаси 
ишлаб чиқилмоқда.

WSJ маълумотларига кўра, ХАМАС Исроил томонидан вайрон қилин-
ган ерости туннелларини тиклаш ишларини бошлаган ва янги жанговар 
тайёргарлик машғулотларини ўтказмоқда.

Ҳаракат раҳбариятининг Доҳадаги қисми ва Ғазодаги етакчилари ўр-
тасида келишмовчиликлар кучайгани айтилмоқда. 

Европа 10 йил ичида 
аҚШдан мустақил 

армия тузишни 
режалаштирмоқда

Европада АҚШдан мустақил мудофаа салоҳияти ва 
ҳарбийсаноат комплекси шаклланиши учун камида 10 
йил керак бўлади.

Бугунги кунда Европа армиясида бирорта ҳам тўлиқ 
бригада йўқ. Украина урушида эса 230 бригада қатнаш-
моқда.

Брюсселдаги Bruegel маркази ҳисобкитобларига 
кўра, АҚШ қитъадаги 300 минг нафар аскарини олиб 
чиқиб кетса, Европага камида 50 та янги бригада керак 
бўлади.

RUSI (Royal United Services Institute) таҳлилчилари 
Европа жосуслик ва кузатув тизимлари АҚШга деярли 
тўлиқ боғлиқ эканини қайд этишмоқда.

Украина бўйича 
учрашув ўтказилади

Британия бош вазири Кир Стармер Европа етакчилари Россия – 
 Украина можароси юзасидан учрашишини тасдиқлади.

«Мен ушбу мураккаб вазиятда ҳамкорларимиз билан бирга кела-
жак қадамларимизни муҳокама қилиш учун бир қатор давлат вакил-
ларини қабул қиламан»,  деди Стармер.

Bloomberg маълумотларига кўра, учрашув 2 март куни ўткази-
лиши мумкин. Унгача, 27 февралда Стармер Вашингтонда Дональд 
Трамп билан музокаралар ўтказади. 

тенглик ҳукм сурган жойда сотқин, алдамчи эҳтирослар, ғам-ғусса бўлмайди.
абу райҳон беруний

Мамлакатимизда урбанизация жараёнининг жадаллашиши, 
шаҳар ва қишлоқларда янги қурилишларнинг кенгайиши, инфра-
тузилманинг тобора яхшиланиши, янги тураржойларнинг қад рост-
лаши,  аввало, табиатга катта зарар етказаётир. Қандай қилиб, дей-
сизми? Бу жараён нафақат ёввойи табиат ҳудудини қисқартириб, 
унинг ҳайвонот ва ўсимлик дунёсига таъсир кўрсатмоқда, балки қу-
рилиш юҳосининг нафсини қондириш учун дарё  ўзанларидан қум
шағал назоратсиз қазиб олиниши оқибатида улар ўзгариб, сув ўсим-
ликлари, балиқлар дунёсига қирон келмоқда.  Тадбиркорлар оқи-
батларини ўйламасдан дарё ўзанларини кавлай бошлашади.  Чунки 
бу ердан олинаётган норуда материаллар тоғ карьерларидаги ишлаб 
чиқаришга нисбатан унча катта харажатларни талаб қилмайди, та-
биатнинг ўзи тошларни ювиб, майдалаб қўйган.  

Шу билан бирга, ноқонуний равишда ёки белгиланмаган жой-
ларда қум ва шағал кавлаб олиш билан шуғулланаётганларни 
аниқлаш, уларга чоралар кўриш борасида муайян ишлар қилинаёт-
ганидан ҳам кўз юмиб бўлмайди.  Биргина 2023 йилда Экология, 
атрофмуҳитни муҳофаза қилиш ва иқлим ўзгариши вазирлиги то-
монидан 268 нафар шахсга нисбатан 303 та  маъмурий ва жиноий 
жавобгарлик бўйича иш очилиб, уларга 68 млрд. сўм миқдорида жа-
рима қўлланилди. 2024 йил октябрь ойида Чирчиқ дарёсида ноқону-
ний равишда қумшағал аралашмаси қазиб олиш ҳолати аниқланиб, 
табиатга етказилган зарар миқдори 273 млрд.  сўмдан ортиқроқни 
ташкил этгани, ноябрь ойида аниқланган вазиятда эса зарар миқ-
дори 233 млрд. сўмдан ошиқроқ экани маълум бўлди. 

Шунингдек, Бош прокуратуранинг иқтисодий жиноятларга 
қарши кураш бўйича бошқармаси томонидан Навоий вилояти Кар-
мана туманидаги «Янгиариқ» МФЙ ҳудудида Зарафшон дарёсидан 
ноқонуний равишда 79,3 минг куб. метр  қумшағал қазиб олингани, 
давлат манфаатлари ва табиатга 1,1 млрд.  сўм зарар етказилгани 
аниқланди. Бош прокуратуранинг Навоий вилояти бошқармаси то-
монидан қўшимча равишда текширувлар ўтказилганда вилоятнинг 
Нурота туманида жойлашган «Кўчат» ҳудудидан махсус техника 
ёрдамида 17,9 минг куб. метр қумшағал қазиб олиниб,  давлат ва 
табиатга 232,9 млн. сўм зарар етказилгани ойдинлашди. Бош про-
куратуранинг Сариосиё тумани бўлими департаменти суриштирув 
ишлари ўтказганда, «М.М.» корхонасининг мансабдор шахслари то-
монидан  тумандаги муҳофаза ҳудудидан  5,5 минг куб. метр норуда 
материаллари қазиб олингани оқибатида табиатга 143,4 млн. сўм за-
рар етказилгани аниқланган. 

Мазкур ноқонуний ҳаракатлар сув ресурсларининг камайиши, 
дарё қирғоқларининг ювилиши, муҳофаза этиладиган сув ҳудудла-
рининг ифлосланиши, ирригация тизимларининг, электроэнерге-
тика, транспорт ва гидротехника инфратузилмаларининг шикастла-
нишига олиб келди. 2025 йил 16 февралда Зарафшон дарёси ҳавза-
сида ноқонуний фаолиятнинг олдини олиш мақсадида Самарқанд 
вилояти Экология, атрофмуҳитни муҳофаза қилиш ва иқлим ўзга-
риши бошқармаси томонидан ўтказилган назорат рейд тадбирлари 
давомида 8 та ҳуқуқбузарлик қайд этилиб, оқибатда табиий объект-
ларга жами 105 миллиард 521 миллион 903 минг сўм зарар етказил-
гани аниқланган. Ушбу ҳуқуқбузарликлар бўйича тегишли ҳужжат-
лар расмийлаштирилиб, қонуний чора кўриш учун ҳуқуқни муҳо-
фаза қилувчи органларга юборилган. 

Яна бир ҳолат яқинда Тошкент вилоятининг Паркент туманида 
содир этилган. Вилоят Экология, атрофмуҳитни муҳофаза қилиш 
ва иқлим ўзгариши бошқармаси ҳамда Ички ишлар бошқармаси 
постпатруль хизмати ходимлари биргаликда ўтказган рейд даво-

мида туман ҳудудидан оқиб ўтувчи Оҳангарон дарёсининг эски 
ўзани бўйида юклагич ёрдамида қумшағал аралашмаларини қазиб 
олиш туфайли табиатга 3 млрд. 696 млн. сўмдан ортиқ зиён етказил-
гани маълум бўлди.  

2023 йилда Экология, атрофмуҳитни муҳофаза қилиш ва иқ-
лим ўзгариши вазири А.Абдуҳакимов дарё ўзанларидан қумшағал-
нинг назоратсиз қазиб олиниши сув сатҳининг пасайиши, флора 
ва  фаунанинг камайиши, сув буғланиши ортишига олиб келиши 
ҳақида қуйидаги фикрни билдирган эди: «Дарё ўзанларидан қум-
шағал қазиб олиш фақатгина  тошқиннинг олдини олиш мақса-
дидагина амалга оширилиши мумкин. Аммо бугунга келиб, мазкур 
жараён барча экологик талабларга қарши ўлароқ шафқатсиз биз-
несга, дарёлар қурилиш материалларини қазиб олиш воситасига ай-
ланди. Ҳеч қачон дарёлар бу даражада жамиятни қурилиш мате-
риаллари билан таъминлаш  манбаси бўлмаган эди».  

Унинг фикрича, бутун дунёда қурилишдаги эҳтиёжларни қон-
дириш учун  тоғларда карьерлар очилади. Шағал тоғ ҳудудларидан 
барча экологик талабларга риоя этилган ҳолда олинади. Аммо бу 
жараён логистика, транспорт, шағални ювиш ва уни қайта ишлаш  
харажатларининг ортишига олиб келади. Энг осон, қулай ва ар-
зон усул эса дарё ўзанларини талашдир. Экология, атрофмуҳитни 
муҳофаза қилиш ва иқлим ўзгариши вазирлиги муаммонинг ечими 
сифатида дарё ўзанларидан норуда материалларни қазиб олишга 
мораторий жорий қилишни таклиф этди.

Вазирлар Маҳкамасининг 2024 йил 12 сентябрдаги 566сонли 
қарори билан дарё ўзанларидаги норуда материалларни қазиб 
олишга мораторий жорий этиладиган ҳудудлар чегаралари белги-
ланди.   Президентимизнинг 2024 йил 17 январдаги 14сонли фар-
монига мувофиқ, дарё ўзанлари, соҳилбўйи минтақалари ва сувни 
муҳофаза қилиш зоналарида жойлашган норуда материалларни 
қайта ишлаш корхоналарини тоғ ва тоғолди ҳудудларига ёки ушбу 
ҳудудлар яқинида жойлашган кичик саноат зоналарига кўчириш 
назарда тутилган. Чирчиқ, Сирдарё, Сангзор, Зарафшон, Норин, 
Қашқадарё ва Сурхондарё дарё ўзанларида қумшағал қазиб олишга 
муддатсиз мораторий жорий этилиб, қумшағал қазиб олиш қуйи-
дагиларни ўз ичига оладиган белгиланган зоналарда тақиқланади:

• дарё ўзанлари;
• соҳилбўйи минтақалари;
• сувни муҳофаза қилиш зоналари.
 Бунда дарё ўзанлари, соҳилбўйи минтақалари ва сувни муҳо-

фаза қилиш зоналарида қумшағал материалларини қазиб олиш 
ҳуқуқини фақат «Eauksion» электрон савдо платформаси орқали 
реализация қилиш назарда тутилган.

Бугунги кунда  дарёлар хавфсизлиги билан давлатимиз раҳбари-
нинг 2018 йил 9 июлдаги «Ички бозорни қумшағал материаллари 
билан барқарор таъминлаш бўйича қўшимча чоратадбирлар тўғри-
сида»ги қарорига мувофиқ ташкил этилган «Хавфсиз дарё» ДУК 
шуғулланади. Унинг асосий вазифаси дарё ўзанларини тозалаш жа-
раёнида қумшағал қазиб олиш ишларини олиб бориш учун лойиҳа 
ҳужжатларини ишлаб чиқиш, улар бўйича давлат экологик экспер-
тизаси хулосасини олиш; ФВВ, Экология, атрофмуҳитни муҳофаза 
қилиш ва иқлим ўзгариши вазирлиги ҳамда Геология ва минерал ре-
сурслар давлат қўмитаси ходимлари билан биргаликда доимий ра-
вишда жойларга чиққан ҳолда дарёлар ўзанларини тозалаш ишлари 
олиб борилаётган участкалардаги ҳолатни ўрганиш; шартнома асо-
сида жалб этилган тадбиркорлик субъектлари томонидан дарёлар 
ўзанларини тозалаш ишлари натижасида олинган қумшағал мате-

риаллари ҳажмининг ҳисобини юритиш; ФВВ билан биргаликда 
дарёлар ўзанларида қумшағал материаллари тўпланиб қолган ва 
тозаланиши лозим бўлган участкалар рўйхатини тасдиқлаш учун 
Комиссияга киритишдан иборат.

 – Дарё ўзанларини тозалаш жараёнида қумшағал материал-
ларини қазиб олиш ишлари мавсумий тарзда, ер участкаларини 
ажратмаган ҳолда амалга оширилади. Бу тартиб Геология вазир-
лиги томонидан 2018 йил 9 июлда тасдиқланган норуда мате-
риалларни қазиб олишга лицензия берилган участкаларда қум
шағал қазиб олишга ҳам тегишли. Мораторий белгиланган ана 
шу 7 та дарёда қумшағал қазиб олиш бўйича белгиланган меъ-
ёрга эришилди, – дейди Сув хўжалиги вазирлиги ҳузуридаги Сув 
хўжалигида бозор механизмларини жорий этиш давлат муасса-
саси лойиҳаларни бошқариш ва техник назорат бўлими бошлиғи 
Олим Худойбердиев. – Бизда ер ости ва ер усти сувлари бор. Ҳо-
зир норуда материалларни ноқонуний қазиб олиш тўхтатилмаса, 
дарёларнинг янада чуқурлашиши ер ости сувлари сизиб чиқиб, 
ер усти сувлари билан қўшилиб кетишига олиб келади. Оқибатда 
доимий дарёлар ботқоқланади, мавсумий дарёлар қуриб қолади. 
Шу сабабли ҳам мораторий жорий этилди. Мораторийнинг мақ-
сади дарё экотизимини, флора ва фаунасини сақлаб қолиш ҳамда 
унинг тикланиши учун етарли вақт бериш. 

Аммо жорий этилган мораторийга қарамай, фармонда кўрса-
тилган дарё ўзанларида қум ва шағал қазиб олиш давом этмоқда. 
«Ekolog» жамоат бирлашмаси Телеграм каналининг ботига Чир-
чиқ, Зарафшон ва Сангзор дарёлари ўзанларида норуда материаллар 
ноқонуний қазиб олинаётгани ҳақида хабарлар тезтез келиб туша-
ётгани ҳам фикримизни исботлаб турибди.

Ана шундай мурожаатлардан бирида келтирилган важларни ўр-
ганиш мақсадида «Ekolog» жамоат бирлашмаси вакиллари бултур 
Самарқанд вилояти, Пахтачи тумани ўрмон хўжалигида бўлишган. 
Хўжалик ходимлари Зарафшон дарёси ўзанидан ноқонуний шағал 
олинаётгани ва юк машиналари қум олиб кетаётгани ҳақида бир 
неча бор мурожаат қилган эди. Зарафшон дарёси ўрмон хўжалиги 
ҳудудидан оқиб ўтади, «Ekolog» жамоат бирлашмаси вакиллари 
шағал ва қум ортилган юк машиналари ўрмон хўжалигидан қандай 
ўтиб кетаётганига гувоҳ бўлишади. Ҳайдовчилар автомашиналарга 
ортилган қумшағал қаерга олиб кетилаётгани, бу ноқонуний фао-
лият кимнинг буйруғи билан амалга оширилаётгани ҳақидаги са-
волларга жавоб бермай, қочиб кетишди.

– Зарафшон дарёси тубида ноқонуний шағал қазиб олиш оқи-
батида сув сатҳи кескин пасайди. Шу боис Зарафшон миллий боғи-
даги дарахтлар ҳам, ўрмон хўжалигимиздаги дарахтлар ҳам қуриб 
кетмоқда, – дейди ўрмон хўжалигининг собиқ ходими Ихтиёр Нор-
муродов. 

Зарафшон миллий табиат боғи атрофмуҳитни мониторинг қи-
лиш бўлими мутахассиси Эркин Холмонов Зарафшон дарёсидан 
ноқонуний равишда қумшағал қазиб олинаётганидан хавотирда.

– Зарафшон дарёси тубидан ноқонуний шағал қазиб олиш оқи-
батида миллий боғни хавф остида қолдирмоқда. Сув сатҳининг па-
сайиши туфайли миллий боғдаги дарахтлар қуриб қолмоқда. Ту-
шунмадим, нега улар дарёга қумшағал қазиб олувчи экскаваторлар, 
оғир юк машиналари кетаётган йўлни беркитишмайди? Йўл ёпилса, 
улар кира олмайди, – дейди у.

Афсуски, ҳозирги вақтда мораторий рўйхатига киритилган барча 
дарё ўзанларида бундай қоидабузарликлар кузатилмоқда. Экология, 
атрофмуҳитни муҳофаза қилиш ва иқлим ўзгариши вазирлиги мат-
буот хизмати хабарига кўра, дарё ўзанларидан норуда материаллар 
қазиб олиниши дарё сувининг сифати ва миқдорига жиддий таъсир 
кўрсатмоқда. Шағал қазиб олиш жараёнида дарё ўзанларига махсус 
техника – экскаваторлар ва самосваллар туширилади. Қарабсизки, 
дарё суви ёнилғимойлаш материаллари, турли чиқиндилар билан 
ифлосланади. Оқибатда сув сифати ёмонлашади ва дарё экотизи-
мига зарар етади. 

Вазирлик маълумотларига кўра, дарёларни табиий ҳолатига қай-

тариш ва экотизимни тиклаш устувор вазифа бўлиб қолмоқда. Шу 
муносабат билан қатъий, муддатсиз мораторий жорий этилиб, дарё 
ўзанларини тозалаш, табиий экологик мувозанатни сақлаш чора-
лари кўрилмоқда. Бу чоратадбирлар халқаро экологик стандарт-
ларга тўлиқ мос келади. Мазкур ҳаракатлар Ўзбекистоннинг эколо-
гик сиёсатини янада юқори босқичга олиб чиқади. Ҳозир морато-
рийни бекор қилиш ҳақида гап ҳам бўлиши мумкин эмас. Аксинча, 
дарёларнинг табиий ҳолатини тиклаш, ўсимлик ва ҳайвонот дунё-
сини сақлаб қолиш бўйича доимий чоратадбирлар амалга оширил-
моқда. 

Шу билан бирга, Чирчиқ дарёси бўйлаб экологик, гидрологик 
ва гидрогеологик жиҳатларни ўрганишга асосланган комплекс чо-
ратадбирлар ишлаб чиқилмоқда. Лойиҳалар зарарланган ҳудуд-
ларни қайта тиклаш, чиқиндиларни олиб ташлаш ва қирғоқларни 
мустаҳкамлашни ўз ичига олади. Сув хўжалиги ҳамда Экология, 
атрофмуҳитни муҳофаза қилиш ва иқлим ўзгариши вазирликлари 
ҳамкорликда халқаро ва маҳаллий олимларни жалб этиш, дарё-
ларни экологик жиҳатдан тиклаш бўйича лойиҳаларни амалга оши-
ришга интилмоқда. Дарё ўзанларида олиб борилаётган ишларни қа-
бул қилишнинг янги тартиблари белгиланиши кутилмоқда. Бундан 
ташқари, бузилган ерларнинг мелиоратив ҳолатини яхшилаш, дарё-
ларни чиқиндилардан тозалаш ишлари тизимли давом эттирилади.

Дарё ўзанлари ва қирғоқларида экологик мувозанатни тиклаш 
ва тартибга солишга қаратилган мораторий чоратадбирлари дои-
расида республикада, айниқса, пойтахт ва Тошкент вилоятида қум
шағал хомашёсига талаб кескин ортиб бормоқда. Юзага келган де-
фицит (йилига 1 миллион тонна) 100 минг куб. метрдан ортиқ ёки 
25 фоиз камомадни ташкил этади, бу эса, ўз навбатида, қурилиш бо-
зорига таъсир кўрсатади ва нархларни тенглаштириш чораларини 
талаб қилади.

Кончилик ва геология вазири маслаҳатчиси Нурбек Ҳақберди-
евнинг маълум қилишича, қумшағалга бўлган талабни барқарор-
лаштириш учун тоғли ва тоғолди ҳудудларидаги инфратузилма объ-
ектлари яқинида жойлашган ва норуда материаллар билан таъмин-
ланган жами 135 та муқобил ер участкаси танлаб олинган. Улардан 
40 таси аукционга қўйилган, 20 таси аукцион савдолари натижасида 
тадбиркорларга сотилган, яна 95 таси (жами 1256 гектар) кимошди 
савдосига тайёрланмоқда. Таҳлилларга кўра, барча ривожланган 
давлатлар дарё ўзанларида қум ва шағал қазиб олишни тақиқлаш-
дан манфаатдор. Туркия, Россия, Қозоғистон, Япония, Жанубий 
Корея ва Хитой каби мамлакатларда бир қатор чекловлар мавжуд 
(шунингдек, дарё ўзанларида норуда  материалларни ноқонуний қа-
зиб олиш ҳолатлари аниқланган тақдирда ҳам қатъий чоралар кўри-
лади). 

Нега мораторийга қарамай, дарё ўзанларидан ноқонуний ра-
вишда қумшағал қазиб олиш давом этмоқда?

Атрофмуҳитни муҳофаза қилиш етарли даражада таъминлан-
маганлиги, коррупция ҳолатларининг мавжудлиги ва махсус мони-
торинг ускуналарининг етишмаслиги кабилар ҳам бунга сабаб бўл-
моқда.

Ўзбекистон дарёлари ўзанларида металл бўлмаган материал-
ларни ноқонуний қазиб олиш қуйидаги бир қатор салбий оқибат-
ларга олиб келади:

• дарё ўзанларидан норуда материалларнинг қазиб олиниши улар 
тубининг ўзгариши, қирғоқ чизиғининг вайрон бўлиши, сувдаги ба-
лиқ ва бошқа ҳайвонларнинг ноёб ва йўқолиб кетиш хавфи ости-
даги турлари йўқолишига олиб келади;

• қумшағални қазиш жараёнида ҳосил бўладиган муаллақ чанг 
зарралари, техникадан тушаётган мойлар сувни ифлослантиради, 
унинг лойқалигини оширади ва биологик хилмахилликни камай-
тиради;

• қирғоқ чизиғининг бузилиши тупроқ эрозиясининг кучайи-
шига, тупроқ устки қатламининг йўқолишига ва қишлоқ хўжалиги 
ерлари сифатининг ёмонлашишига олиб келади;

• кўприклар ва бошқа гидротехник иншоотлар яқинида ноқону-
ний қазиб олиш уларнинг вайрон бўлишига олиб келади ва хавфсиз-
ликка таҳдид солади;

• ноқонуний қазиб олишлар тоза сув ва бошқа табиий ресурс
лардан маҳрум бўлган маҳаллий аҳоли ўртасида ижтимоий низо-
ларга олиб келиши мумкин;

• ушбу ноқонуний хаттиҳаракатлар балиқчилик ва туризм соҳа-
ларига зарар етказиб, ер ва кўчмас мулкнинг қийматини пасайти-
ради; 

• ноқонуний  қазиб олишлар жараёнида солиқ тўловлари бюд-
жетга тушмайди.

Ўзбекистон дарёлари ўзанларида норуда ма-
териалларни ноқонуний қазиб олиш зуд-
лик билан чора кўришни талаб қилувчи 
жиддий экологик ва ижтимоий муаммо 
ҳисоб ланади. Ушбу соҳадаги қонунчи-
ликни қатъийлаштириш, назоратни ку-
чайтириш, муқобил манбаларни ри-
вожлантириш, аҳолининг хабардорли-
гини ошириш жамоатчиликни кенг жалб 
этишга асосланган комплекс ва тизимли 
ёндашувгина сув ресурсларини муҳофаза 
қилиш ва барқарор ривожланишини таъ-
минлашга хизмат қилади. Шуни ёдда тутиш 
керакки, дарёлар нафақат норуда материал-
лар манбаи, балки келажак авлодлар учун 
сақлаб қолишни талаб қиладиган ҳаётий 
муҳим экотизимдир.

Оламгир ОТАЁР 
тайёрлади

дарёлар эса хавф остида 
ҚУРИЛИШЛаР аВЖИДа,

Эълон
Тошкент вило-

яти Янгийўл туманидаги 
«HORIZON BRICKS»  
 масъулияти чекланган жа-
мияти Устав жамғармаси 
2 462 950 864,16 (икки 
миллиард тўрт юз олтмиш 
икки миллион тўққиз юз 
эллик минг саккиз юз 
олт миш тўрт сўм ўн олти 
тийиндан 2 332 950 864, 
16 (икки миллиард уч 
юз ўттиз икки миллион 
тўққиз юз эллик минг сак-
киз юз олтмиш тўрт сўм 
ўн олти тийинга)  130 000 
000 (бир юз ўттиз мил-
лионга) камайганлигини 
маълум қилади.

Хитой юқори тезликдаги поездни 
синовдан ўтказмоқда

Хитой темир йўллари CR450 номли янги ультра тезкор поездни синовдан ўтказяпти. 
У 450 км/соат тезликда ҳаракатланиши мумкин.

Пекинда ўтаётган синовларда поезднинг техник кўрсаткичлари такомиллаштирил
япти. CR450 нинг ишлаб чиқарилиши ва эксплуатацияси яқин йилларда мамлакат темир 
йўл транспорт тизимини сезиларли даражада тезлаштириши кутилмоқда.

Янги поезд юқори хавфсизлиги, тўхташ масофаси, мустаҳкамлиги ва энергия сама-
радорлиги билан ажралиб туради.

Федерал суд халқаро ёрдамни
қайта тиклашни буюрди

АҚШ федерал суди президент Дональд Трамп 
маъмуриятига халқаро ёрдамни тезлик билан қайта 
тиклашни буюрди. Чунки илгари чиқарилган суд қа-
рорини бажариш ҳали ҳам кечиктирилмоқда.

Трамп лавозимга киришганидан сўнг, у бюд-
жет харажатларини қисқартириш мақсадида барча 
халқаро ёрдам дастурларини 90 кунга тўхтатган эди.

USAID ва бошқа ташкилотлар бу қарор ҳатто 
фавқулодда инсонпарварлик ёрдамларини ҳам мо-
лиялаштиришни тўхтатганини маълум қилган.

Федерал суд маъмуриятдан бу маблағларни тез 
орада тиклашни талаб қилмоқда.

5 миллион
 аҚШ долларига – 

«олтин карта»
АҚШ президенти Дональд Трамп бой хо-

рижликларга 5 миллион доллар эвазига АҚШда 
яшаш ва ишлаш ҳуқуқини берувчи «олтин кар-
талар»ни сотишни режалаштирмоқда.

«Биз бу карталарни тахминан 5 миллион 
доллардан сотишни режалаштиряпмиз. Улар 
гринкарта учун имтиёзлар беради ва АҚШ 
фуқаролигини олиш имконини яратади», деди 
Трамп журналистларга.

АҚШ савдо вазири Говард Латникка кўра, 
янги «олтин карта» ҳозирда мавжуд EB5 
инвес торлик визасини алмаштиради.

кўҳна қитъа глобал
 таъсирини йўқотмоқда

Foreign Affairs да чоп этилган таҳлилий мақолада Европа халқаро 
майдонда ўз таъсирини йўқотаётгани ҳамда жаҳон геосиёсий саҳнаси-
даги мавқеи тобора сусайиб бораётгани қайд этилди. 

Геосиёсий рақобат ортаётган бир пайтда, қитъа аввалроқ Вашингтон 
билан ҳамкорлик туфайли таъминланган мувозанатни мустақил равишда 
сақлашга мажбур, дея таъкидлайди нашр. Бироқ Европанинг бу муаммо-
ларни ҳал қилиш имкониятлари чекланган. Зеро, Европа сиёсий бўли-
ниш ва кучли етакчиларнинг йўқлиги билан боғлиқ жиддий қийинчилик
ларга дуч келмоқда.

«Бир неча йиллардан бери заифлашиб бораётган халқаро тартибни 
мустаҳкамлаш масъулияти ҳозирда аскарсиз ва ташкилий кучга эга бўл-
маган Европа Иттифоқи зиммасига тушмоқда», дейилади мақолада.

мен инсон табиатни қадрлай билиши, ундан завқ, баҳра олиши кераклигини биламан. 
Шуни ҳам тушуниб етиш керакки, инсон – табиатнинг бир парчаси, табиат унга яшаш учун берилган 
макон, яшаганда ҳам фақат бир марта ақл ва завқ билан яшаши керак.

       Чингиз айтматов

Ўзбекистон 
касаба уюшма-
лари Федерация
 си раҳбарияти 
ва жамоаси Фе-
дерация аппара-
тининг Халқаро 
ишлар бўлими 
мудири – раис 
ўринбосари Яр-
кун Закириллае
вич Файзулла-
евга укаси 

Исмоил
 Закириллаевич 
ФАйЗУллАЕВ

вафот этгани 
мун  о  сабати би-
лан таъзия изҳор 
этади.

наргис 
қОсИМОВА,
экожурналист, 

«Ekolog» 
жамоат 

бирлашмаси 
раҳбари

етарли бўладими? Шаҳриса-
бзда атлас ва адрас тўқишга 

уқувли устаҳунарманд-
лар борми? Ўқитсак, ўр-
гатсак, қанча вақт ке-
тади? Қизиқувчиларни 
топа оламизми?» каби 
саволлар менга тин-
члик бермасди. 

М а р ғ и л о н г а 
те з те з 

Дастлаб хитойлик ҳунарманд-
лар томонидан ишлаб чиқарилган 
ипак матоларга турдош атлас ва адрас 
тўқиш Фарғона водийси, Самарқанд 
ва Кешда ўзлаштирилиб, миллий ҳу-
нармандчиликнинг нодир дурдона-
сига айланган. Ўтган асрнинг ик-
кинчи ярмидан эътиборан маҳсу-
лотлар йирик заводларда мукаммал 
ускуналар ёрдамида кўплаб ишлаб 
чиқарила бош ланди. Бу эса қўлда 
тўқилган матоларга талаб бир муд-
дат камайишига олиб келди. Кейин-
чалик атлас ва адраснинг шуҳрати би-
роз сўнгандай бўлди. Ишлаб чиқариш 
ҳаж млари ҳам  кескин камайди. 

МУСТАҚИЛЛИК ЙИЛЛА-
РИДА МАРҒИЛОНЛИК 
УСТАҲУНАРМАНДЛАР-
НИНГ САъЙ ҲАРАКАТЛАРИ 
БИЛАН НОёБ МАТОГА АЙ-
ЛАНИБ УЛГУРГАН АТЛАС 
ВА АДРАСНИ ҚЎЛДА БОШ 
ҚАРИЛАДИГАН АСБОБ 
УСКУНАЛАР ёРДАМИДА 
ИШЛАБ ЧИҚАРИШ ДАВОМ 
ЭТДИ. ЯҚИНДА ШАҲРИ-
САБЗ ШАҲРИДА ҲАМ УШБУ 
ТАРИХИЙ АНъАНА ҚАЙТА 
ТИКЛАНИБ, МЎъЖАЗ ДАСТ-
ГОҲЛАРДА НАҚШИНКОР 
МИЛЛИЙ МАТОЛАР ТЎҚИЛА 
БОШ ЛАНДИ.

тариХдан маълумки, буюк ипак йЎлининг бир 
тармоғи Шаҳрисабздан Ўтган. Шу боис ҳудудда 
илм-маъриФат ва ҳунармандЧилик равнаҚ 
топган. муайян даврда кеШ номи билан 
маШҳур бЎлган бу манзилга дунёнинг турли 
ҳудудларидан савдогарлар келиб, савдо-сотиҚ 
билан ШуғулланиШган ва табиийки, ипак, 
атлас ва адрас матолари бозори ЧаҚҚон 
маҳсулотлардан саналган.

Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 23:50
Topshirildi – 00:20

«Ishonch»dan olingan ma’lumotlarda 
manba sifatida gazeta nomi

 ko‘rsatilishi shart.
Mualliflar fikri tahririyat 

nuqtai nazaridan
farqlanishi mumkin.

Bosh muharrir
Husan ERMATOV

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Nashr ko‘rsatkichi: 133

Gazeta ofset usulida,
A2 formatida bosildi.
Hajmi 2 bosma taboq.

Buyurtmа G-211

Hududlardagi
muxbirlar:

Qoraqalpog‘iston
 Respublikasi – 

(+998-99) 889-98-20
Andijon viloyati – 

(+998-99) 889-90-23
Buxoro viloyati – 

(+998-99) 889-90-31
Navoiy viloyati –

(+998-90) 500-05-12
Jizzax viloyati –

(+998-99) 889-90-34
Namangan viloyati – 
(+998-93) 213-09-66
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-90) 379-19-70
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-97) 705-08-93

Navbatchi muharrir:
G‘. Mirahmedov

Musahhihr:
d. Xudoyberganova

Sahifalovchi:
H. Abdujalilov

MUАSSIS:

Umumiy adadi 
32 427 та
Shundan: 

6 246 nusxasi
 «Sharq» nashriyotmatbaa 
aksiyadorlik kompaniyasi 

bosmaxonasi – Toshkent shahri,
Buyuk Turon ko‘chasi,

 41uyda;
18 273 nusxasi

 «Erudit» MCHJ bosmaxonasi – 
Samarqand shahri, Spitamen 

ko‘chasi, 270uyda;
7 908 nusxasi 

«PoligrafPress» MCHJ 
bosmaxonasi – Marg‘ilon shahri,
Turkiston ko‘chasi, 236«b» uyda

chop etildi. 
Газетанинг полиграфик 
жи ҳатдан сифатли чоп 

этилишига босмахона масъул.
Газетанинг етказиб

 берилиши учун обунани
 расмийлаштирган

 ташкилот жавобгар.

азиз газетхон!

мароқли 
дам олинг!

«ХОРаЗМ тОҒЛаРИ» –
 БУЮк аЖДОДЛаР 

тИМСОЛИ
рассом солий Қодиров Ўзбекистон тас-
вирий санъатида ўзига хос ижодий 
услуби ва фалсафий қарашлари билан 
ажралиб турадиган ижодкорлардан 
бири. у санъатга бўлган муҳаббати ва 
ижодга интилиши сабабли 1967-1972 
йилларда низомий номидаги тошкент 
давлат педагогика  институтининг ба-
диий графика йўналишида таҳсил ол-
ган. Ўша кезлардан эътиборан вилоят 
ва республика миқёсидаги турли кўр-
газмаларда фаол иштирок этиб,  муко-
фот ва эътирофларга сазовор бўлган. 

Солий Қодиров ижодий фаолияти санъ-
атнинг турли жанр ва шаклларида ўз ифо-
дасини топган. Улар орасида ранг тасвир, 
графика ва ҳайкалтарошлик кенг ўрин эгал-
лайди. Рассом ҳар бир асарида ўзига хос 
фалсафий ғояни илгари суриб, унда тарих, 
маданият ва миллий қадриятларни акс этти-
ришга интилади. Унинг энг ёрқин ва фал-
сафий асарларидан бири «Хоразм тоғлари» 
номли картинасидир. Бу асар ўзининг чуқур 
маънавий мазмуни ва тарихий ғояси билан 
ажралиб туради. Хоразм географик жиҳат-
дан текис ҳудуд бўлиб, унда тоғлар мав-
жуд эмас. Аммо рассом асарида Хоразмда 
яшаб ўтган буюк мутафаккирлар, шоирлар, 
олимлар ва санъат арбобларини тоғларга 
қиёслайди. Тоғлар мустаҳкамлик, қудрат, 
бардавомлик ва юксаклик тимсоли бўлиб, 
бу ғоя ўзида чуқур фалсафий маънони му-
жассам этади. Асарда алБеруний, алХо-
размий, Жалолиддин Мангуберди, Форо-
бий каби улуғ аждодларимиз Хоразмнинг 
бебаҳо тоғлари сифатида тасвирланган.

Картинанинг қуйи қисмида Хоразм
нинг умумий манзараси акс эттирилган бў-
либ, қадимий Хива шаҳри, Ичан қалъа де-
ворлари, Хоразмнинг бетакрор табиати, 
қум барханлари ва анъанавий халқ меъ-
морчилигига хос элементлар тасвирланган. 
Ушбу деталлар асарга миллий руҳ ва тари-
хий хотирани сингдиради. Асарнинг юқори 
қисмида эса кўк осмон фонида улкан тоғлар 
кўзга ташланади. Улар инсон қиё фасида бў-
либ, Хоразм илмфани, маданияти ва та-
рихида ўз номини муҳрлаб қўйган буюк 
аждодларимизни ифодалайди.

Солий Қодиров бу асар орқали Хоразм
нинг юксак маънавий қадриятларини, унинг 
буюк олим ва мутафаккирлари номини яна 
бир бор абадийлаштиришга интилган. Унинг 
ғоясига кўра, Хоразмнинг ҳақиқий тоғлари 
шу юртнинг тарихий шахслари, уларнинг 
илму дониш ва жасорат билан тиклаган ма-
даний меросидир. «Хоразм тоғлари» томо-
шабинни чуқур мушоҳадага чорлаб, миллий 
фахр ва ўзликни англашга ундайди. Унда рас-
сом ўзига хос бадиий услубдан фойдаланган. 
ёрқин ранглар ёрдамида жонли ва таъсирчан 
муҳитни яратган. Кўк осмон – умид ва аба-
дийлик рамзи бўлса, пастдаги тарихий ланд-
шафтлар Хоразмнинг ўзига хослигини англа-
тади.

Энг диққатга сазовор жиҳати шундаки, 
инсон қиёфасидаги тоғлар томошабинни 
ўйлашга ундайди. Кимдир бу шаклларда 
Берунийнинг тафаккури чуқурлигини, 
кимдир Мангубердининг жасоратини, 
яна кимдир Форобийнинг фалсафий қа-
рашларини кўриши мумкин. Асарнинг 
кўп қиррали талқини ҳар бир кишига ўз 
 дунёқарашига қараб турлича таассурот 
бағишлайди.

Солий Қодировнинг «Хоразм тоғлари» 
асари оддий бир рангтасвир намунаси бў-
либ қолмай, Хоразмнинг буюк тарихи ва 
маънавиятини акс эттирувчи рамзий ёд-
горликдир. Ушбу картина ҳар бир томоша-
бинни миллий ғурур ва қадриятларни ҳис 
этишга, буюк аждодларимиз меросини ўр-
ганишга ундайди. 

Мансурбек ИБОдУллАЕВ,
Ўзбекистон замонавий санъати музейи 

катта илмий ходими

ШаҳРИ кЕШ атЛаСИНИ 
ҚаЙта каШФ этДИ

Қиличбек тожиев ижросида Ўзимга яраша ҳолим бор, 
Бировлар меҳримни билмайди. 
Йигитман, кўксимда орим бор, 
Бировга ўхшагим келмайди.

Шуҳрат АҲМЕДОВ шеъри

«БИРОВГА ЎХШАГИМ
 КЕЛМАЙДИ»                     қўшиғи

атрофдаги муаммоларга, бировларнинг эътиқодларига аралашма, 
аввало, ўзингни ислоҳ қил. дунёни ўзгартиришни истасанг, ўзингдан бошла.

Шамс табризий

Нодир Маннонов шаҳрисабзлик ҳу-
нармандлар сулосасининг учинчи ав-
лодига мансуб. Болалигидан заргарлик 
сирларини пухта ўзлаштирди. Унинг 
қўлида тарихий шаклшамойилларга 
асосланган миллий заргарлик буюм-
лари янгича жозиба топди. Кейинча-
лик маълум муддат тадбиркорлик билан 
шуғулланди. Бу унга ҳунармандчилик 
йўналишидаги янги қутб ларни очди.

– 14 йил олдин Марғилондан ат-
лас ва адрас олиб келиб, Шаҳрисабзда 
сотишни йўлга қўйдик, – дейди Но-
дир Маннонов. – Дастлаб қишлоқма
қиш лоқ, уймауй юриб сотдик. Шунда 
билдимки, бизда мазкур миллий мато-
ларга қизиқиш катта. Шу аснода, ўзим 
ҳам атлас ва адрас ишлаб чиқаришни 
йўлга қўйсамчи, деган фикр келди 
хаёлимга. Бунинг учун режалар тузиб, 
ҳисобкитобини эринмасдан таҳлил 
қилдим.

«Хўш, ишлаб чиқарсам, ишчи кучи 

борадиган ва маҳаллий уста
ҳунарманд лар билан обдон маслаҳатла-
шадиган бўлдим. Ўша ердан устоз топ-
дим ва ниҳоят, бир йил аввал ғайрат қи-
либ, атлас ва адрас ишлаб чиқаришни 
йўлга қўйдик.

Толеини ҳунарида кўрган Нодир 
Манноновнинг тақдири ҳам, бахти 
ҳам шу касб билан боғлиқ бўлди. У 
фарғоналик ҳунарманд қиз Маҳлиё 
билан турмуш қурди. Болалигидан 
ҳунармандлар ичида улғайган водий-
лик келин жуфти ҳалолининг саъй 
ҳаракатлари натижа беришида унга 
елкадош бўлди. Эндиликда улар-
нинг кўп йиллик орзумақсадлари би-
ринкетин амалга ошмоқда.

ёш оила мамлакатимизда тадбир-
корлик учун яратилган кенг имкони-
ятлардан унумли фойдаланиб, 2021 
йили «Шаҳрисабз ҳунармандлар 
 кластери» МЧЖга асос солди. Унинг 
таъсисчиси Нодир Маннонов, дирек-

тори эса Маҳлиё Маннонова бўлди.
– Айни вақтда ҳунармандчилик-

нинг олти йўналишида 50 турдан зиёд   
буюмлар ишлаб чиқаряпмиз, – дейди 
Маҳлиё Маннонова. – Айниқса,  мил-
лий либослар тикишни кенг йўлга 
қўйганмиз. 2024 йилдан қўл меҳнати 
билан атлас ва адрас ишлаб чиқа-
ришни ҳам бошладик, 50 дона тўқув 
ускунаси ўрнатганмиз.

Ҳозир тўлиқ автоматлаштирил-
ган жиҳозларда тайёрланаётган атлас 
ва адрас матолари ҳам учрайди. Қўл 
меҳнати деярли талаб этилмаслиги ҳи-
собига нархи ҳам арзонроқ. Сифатини 
эса оддий кўз билан фарқлаш қийин.

– Ипакдан мато тўқиш, унга нақш ва 
шакллар солиш жуда нозик иш, – дейди 
ҳунарманд келин. – Агар атлас ва адрас 
замонавий ускуналарда қўл меҳнати 
билан тўқилганига нисбатан яхшироқ 
ишлаб чиқарилганда, ҳунармандлар ал-
лақачон бундай матолар устида ишлаш-
дан совиб кетган бўларди. Ҳозир ҳар 
бир ускунада кунига 20 метрдан атлас 
ва адрас тайёрлаяпмиз. Бозорда матола-
римизга талаб яхши.

АЙНИ ПАЙТДА ҲУНАР-
МАНДЛАРГА КЕРАКЛИ 
ХОМАШёЛАР МАРҒИ-
ЛОН ШАҲРИ ВА ТУРКИЯ-
ДАН ОЛИБ КЕЛИНМОҚДА. 
ҲОЗИР ҲУНАРМАНДЧИ-
ЛИК УСТАХОНАСИДА ДО-
ИМИЙ ИШ ЎРИНЛАРИ 
СОНИ 38 ТАГА ЕТДИ ВА 
ЯНА КАСАНАЧИЛИК АСО-
СИДА 200 НАФАРДАН ЗИёД 
ХОТИНҚИЗНИНГ БАНД-
ЛИГИ ТАъМИНЛАНГАН. 
ШУНИНГ ДЕК, БУ ЕРДА 
ТАЖ РИБАЛИ ҲУНАРМАНД
ЛАР ЖАЛБ ЭТИЛИБ, 
УСТОЗШОГИРД АНъА-
НАСИ ЙЎЛГА ҚЎЙИЛГАН.

– Миллий ҳунармандчилик, ху-
сусан, атлас ва адрас ишлаб чиқариш 
Шаҳрисабз учун янгилик эмас, – дей ди 
Нодир Маннонов. – XIX асрнинг охир-
ларига қадар шаҳримизда бу соҳа гул-
лабяшнаган. Минглаб ҳунармандлар 
бўлган. Айниқса, олача адрас тўқиш 
оммалашган. Биз ҳам аждодлари-
мизга муносиб авлод бўлиш мақсадида 
шаҳримизнинг ҳунармандчилик са-
лоҳиятини қайта тиклашга, Шаҳрисабз 
атлас ва адрас матоларини янада омма-
лаштиришга бел боғладик. Бу йўлда из-
ланишдан тўхтамаймиз.

Дарвоқе, мустақиллигимизнинг 33 
йиллиги арафасида Маҳлиё Маннонова 
«Фаол тадбиркор» кўкрак нишони би-
лан тақдирланди. Бу эътироф ҳунар-
мандлар оиласини янги изланиш лар ва 
ютуқлар сари чорламоқда.

Баҳодир БАҳРОМ

Фотоэтюд

Эъзоза УМРЗОқОВА олган лавҳа 
тошкент, 2025 йил 26 февраль

к,ишнинг бир куни  
к,олса х,ам...


